
Jólakveðja frá BV

Stjórn og starfsmenn Búnaðarsamtaka Vesturlands óska bændum og öðrum viðskiptavinum sínum nær og fjær gleðilegra jóla.

Við þökkum ánægjuleg samskipti á árinu sem er að líða og óskum ykkur farsældar á komandi ári.


Starfsemi á skrifstofu BV um jól og áramót

Skrifstofa Búnaðarsamtaka Vesturlands verður lokuð á aðfangadag og gamlársdag.

Aðra virka daga verður viðvera á skrifstofunni.

Nautgripasæðingar um jól og áramót

Vinna við nautgripasæðingar verður sem hér segir:

25. desember  jóladagur  LOKAÐ.

1. janúar  nýársdagur  LOKAÐ.
Aðra daga er opið samkvæmt venju.

Skráning á sæðingaskýrslum

Tvær leiðir eru til að koma upplýsingum um sæddar ær til skila.

a) Fyrir notendur fjárvís.is er best að skrá sæðingar þar inn sem fyrst eftir sæðingu. Fara inn í skrá sæðingu, slá inn kennitölu sæðingamanns, sæðingadag og tímasetningu. Jafnframt skal velja hvort ærin er samstillt eða ekki og hvort sæðið er nýtt/ferskt (minna en sólarhrings gamalt), gamalt/ferskt (meira en sólarhringsgamalt), eða frosið. Síðan skal velja viðkomandi á úr listanum sem þarna birtist og færa hana yfir í valdar ær. Oftast eru fleiri en ein ær sædd með hverjum hrút og best að færa  ær sem sæddar eru með sama hrút þennan dag yfir í valdar ær áður en hrúturinn er valinn. Betra er að velja hrútinn úr listanum sem í boði er, heldur en að slá inn númer hans, minni hætta á villum. Þær ær sem skráðar eru sæddar haldast samt inni í fangskráningunni og því hægt að skrá á þær fang ef þær ganga upp eftir sæðingu. Ær sem halda við sæðingum þarf að staðfesta í fangskráningunni og birtist listi yfir notaða stöðvahrúta á búinu á síðunni. Ef sæðingamaður sem hefur aðgang að fjárvís.is, sæðir ær á búi sem ekki er með aðgang, er hægt að opna fyrir aðgang að viðkomandi búi fyrir sæðingamanninn svo hann geti skráð þessar sæðingarnar. Viðkomandi bændur þurfa að koma óskum um þetta til skrifstofu BV. Þeir sem skrá sæðingar beint inn á fjárvís.is eru beðnir að senda tölvupóst á bv@bondi.is eða hringja á skrifstofu BV og staðfesta að allar sæðingar hafi verið skráðar þetta árið.

b) Skila inn frumriti úr sæðingadagbók. Þeim sem vilja spara sér ferð eða sendingarkostnað er bent á töflu sem er aðgengileg á heimasíðu BV, www.buvest.is, og hægt er að skrá í og senda á rafrænu formi. Þeir sem vilja nota töfluna þurfa að vista hana inn í tölvuna hjá sér, skrá í hana og senda svo sem viðhengi á netfangið bv@bondi.is

Öllum upplýsingum um sæddar ær þarf að koma til skila til skrifstofu BV fyrir áramót. 
Ef upplýsingum um sæddar ær er ekki skilað fyrir áramót reiknast 10% álag á verð sæðisins.
Forðagæsluskýrslur

Enn eru örfáir aðilar sem ekki hafa komið forðagæsluskýrslum sínum til skila. Við viljum benda þeim, sem eiga eftir að skila á að gera það hið allra fyrsta. Búfjáreftirlitsmönnum er skylt að heimsækja þá aðila sem ekki skila forðagæsluskýrslu í tíma og er sú heimsókn á kostnað umráðamanns búfjár, þ.e.a.s. í þeim sveitarfélögum sem hafa samþykkta gjaldskrá þar að lútandi.

Skil á brúsum og glösum

Við viljum minna kaupendur hrútasæðis á að skila sem fyrst inn brúsum og glösum. Skila má brúsum á hrútastöðina til kl. 15, á skrifstofu BV til kl. 16 og hægt er að skilja eftir brúsa á bensínstöð N1 í Borgarnesi á opnunartíma stöðvarinnar.

Huppa.is – Nýir þátttakendur

Huppa.is er nýtt skýrsluhaldsforrit í nautgriparækt sem heldur utan um allar upplýsingar tengdar kynbótastarfi í nautgriparækt. Huppa.is er mjög aðgengilegt forrit sem býður upp á mikla möguleika fyrir bændur til að nýta sér upplýsingarnar úr skýrsluhaldinu og bæta þar með afkomu búsins. Í huppunni birtast jafnóðum fréttir tengdar kynbótastarfinu sem landsráðunautar Bændasamtaka Íslands (BÍ) vilja vekja athygli á. Huppa.is er rekin af BÍ. Þeir kúabændur sem ekki hafa kynnt sér kerfið nú þegar eru hvattir til þess að sækja um aðgang hjá BÍ og skoða forritið. 

Þeir sem hafa áhuga á því að fá aðgang að huppa.is er bent á að hafa samband við Gunnfríði, landsráðunaut í nautgriparækt hjá BÍ í síma 563 0300 eða með því að senda tölvupóst á netfangið ghe@bondi.is. 

[image: image4.wmf]Þeir sem þurfa aðstoð við að komast af stað í skráningum í huppa.is geta einnig haft samband við Gunnfríði eða við starfsmenn BV í síma 437 1215.
Huppa.is – Nýjungar

Huppa.is er komin vel af stað og ýmsar nýjungar hafa verið að bætast við jafnt og þétt. Starfsmenn BV hafa orðið varir við að bændur séu ekki að nýta sér þá möguleika sem í boði eru og því teljum við rétt að benda á nokkur atriði varðandi huppa.is. 

Gripalisti: Þar er að finna allar upplýsingar um gripi búsins. Til að stilla hvernig gripalistinn kemur fram þarf að fara í „notandi og mínar stillingar“ og þá koma upp valmöguleikar þar sem hægt er að haka við það sem ekki á að sjást. Þar er einnig hægt að stilla uppröðun á mjólkurskýrslum og þar er einnig hægt að stilla aðvaranir varðandi frumutölumörk og á hvaða aldri kvígur koma inn á beiðslislista búsins. Gott er að fara reglulega yfir gripalistann til að hann sé ávallt réttur.

Merking nautsmæðra: Þegar gripalistinn er opnaður þá er nú búið að merkja nautsmæður með rauðu flaggi, þetta gerir bóndanum kleift að fylgjast betur með nautsmæðrunum og passa upp á að þær séu sæddar með nautsfeðrum. 

Kynbótaeinkunn og dómur: Í gripalistanum er nú einnig hægt að nálgast kynbótaeinkunn gripa og dóm gripanna á búinu. Þetta eru upplýsingar sem búrekstraraðli þarf að vera vel vakandi fyrir til þess að ná sem bestri nýtingu út úr gripunum.

Gripaupplýsingar: Þegar smellt er á númer grips í gripalista er sjálfkrafa komið inn í upplýsingar um viðkomandi grip. Þar er hægt að nálgast alla skráða sögu gripsins og því er um mikilvægar upplýsingar að ræða. Þessar upplýsingar þarf að nýta á skynsamlegastan hátt til þess að vega og meta gripina. Má þar nefna eftirfarandi atriði:


· Gripaupplýsingar

· Sæðingasaga

· Burðasaga

· Mjaltakúrfa

· Kýrsýni

· Nyt

· Uppgjör 12 mánaða

· Kynbótamat

· Kúaskoðun
Mjaltaathugun: Þegar smellt er á „mínir gripir“ þá er hægt að velja að „skrá mjaltaathugun“, það kemur upp listi yfir það sem búið er að skila en ef efsta skýrslan er opin þá þarf að skrá inn upplýsingar og velja síðan að skila.

Burðarskráning: Nú kemur sjálfkrafa upp sæðingasagan þegar skráður er burður, það auðveldar burðarskráninguna en hinsvegar þarf að hafa í huga hvort dagsetningar passi við burðartíma og hvort notað hafi verið heimanaut á einhverjar kýr. Athuga skal sérstaklega hvort skráður sé réttur faðir á grip.

Kaup og sala gripa: Til að færsla milli bæja gangi sem best fyrir sig þarf seljandi fyrst að skrá flutning á viðkomandi grip og merkja hann móttökubúi. Þá getur kaupandi smellt á „óstaðfest kaup“ undir „mínir gripir“ og staðfest það sem bíður þar til að viðkomandi gripur komi inn í gripalistann. 

Taka skal fram að ætlast er til þess að bændur skoði sig um á sínu vefsvæði og með því að skoða og prófa er ekki verið að skemma neitt. Samhliða aukinni notkun á huppa.is hafa starfsmenn BV minnkað útsendingu upplýsinga til bænda þar sem upplýsingarnar er hægt að nálgast í huppunni. Ef bændur finna hinsvegar ekki þær upplýsingar sem þeir þurfa eru þeir hvattir til að hafa samband og við munum leiðbeina í gegnum síma og/eða með tölvupósti eftir því sem kostur er.
Gæðastýring í nautgriparækt

Nú líður að lokum fyrsta ársfjórðungs í gæðastýringunni á þessu verðlagsári. Þeir sem hafa ekki nú þegar sent inn kýrsýni verða að gera það áður en mánuðurinn er úti (desember) til að eiga kost á því að vera með í gæðastýringunni í nautgriparækt á þessu verðlagsári. 

Bændur eru hvattir til þess að skila mjólkurskýrslunum tímalega.

Aðstaða vegna kúasæðinga

Að gefnu tilefni viljum við benda á nokkur atriði tengd kúasæðingunum sem bændur þurfa að hafa í lagi m.a. til að reyna að bæta árangurinn í sæðingunum:

· Aðstöðu til undirbúnings á sæðingu mætti víða bæta (til dæmis vantar víða borð til að leggja frá sér hluti og betri lýsingu)

· Of algengt er að verið sé að sæða kýr á legubásum og því þarf að eltast við þær um legubásarýmið

· Of algengt er að sæðingarmaður sé tilbúinn með sæðið og þá þurfi að leita að kúnni

· Þegar verið er að sæða kvígur er algengt að handsama þurfi kvíguna við misjafnar aðstæður sem veldur því að viðkomandi gripur er orðinn mjög stressaður

· Of algengt er að sama númer sé á 2 gripum sem getur oft á tíðum valdið ruglingi
· Slanga með heitu vatni til að þrífa stígvél og annan hlífðarfatnað þarf að vera til staðar
Styrkir til áburðarkaupa úr Bjargráðasjóði - Ítrekun
Eins og kunnugt er tóku ný lög um Bjargráðasjóð gildi 23. apríl síðastliðinn. Í bráðabirgðaákvæði með lögunum segir að stjórn sjóðsins sé á árinu 2009 heimilt að ráðstafa fjármunum úr almennri deild sjóðsins til að draga úr hættu á uppskerubresti sem gæti leitt af sér óæskilegan samdrátt í búvöruframleiðslu. Þessir fjármunir eru nýttir til að styrkja bændur til áburðarkaupa.

Umsóknarfrestur um styrk til áburðarkaupa var auglýstur til 20. ágúst og styrkirnir voru greiddir út 21. október, alls 5000 krónur á tonn.

Nú hefur stjórn Bjargráðasjóðs ákveðið að bjóða þeim sem ekki sóttu um á réttum tíma að sækja um nú. Fjárhæð styrks nú getur tekið skerðingu vegna takmarkaðs fjármagns til verkefnisins. Umsóknarfrestur er til 30. desember 2009.

· Leggja þarf fram reikninga vegna áburðar sem sannarlega er keyptur og notaður á vaxtarárinu 2009 (til og með 10. ágúst 2009). Hafi bóndi keypt áburð eftir 10. ágúst 2008 til notkunar á árinu 2009 má þó leggja þann reikning til grundvallar sé skilyrðum að öðru leyti fullnægt. 

· Til greina koma reikningar vegna innflutts tún- og akuráburðar sem inniheldur að lágmarki 11% N. Varðandi gróðurhúsaáburð og fljótandi áburð er miðað við að N, P, og K gildi blöndu eða eingildra tegunda samanlagt sé í samræmi við þarfir, að lágmarki 7% N í því samhengi fyrir gróðurhúsaplöntur en 11% fyrir aðrar plöntur til matvæla- eða fóðurframleiðslu. 

· Skilyrði er að umsækjandi standi fyrir búrekstri á lögbýli og greiði búnaðargjald. 

Umsækjendur skulu skila umsókn ásamt framlögðum reikningum til leiðbeiningamiðstöðvar síns búnaðarsambands. Héraðsráðunautur mun gera úttekt á reikningunum, þ.m.t. kanna réttmæti þeirra og hvort um eðlilega notkun er að ræða miðað við aðstæður. Umsóknareyðublað er hægt að nálgast á bondi.is.

